
Han, erresgistrau ostean, gauzak saldu, 
trukatu, oparitu, itxi eta konpartidu 
ahal izango dira. Honegaz, mankomu-

nidadekoak espero dabe gauzen erabilpena 
luzatzea larregizko konsumoa murrizteko eta 
zabor gitxiago sortzeako. Izan be, ekimen hau 
Hiri Hondakinak Prebenitzeko Planaren ba-
rruan dago.

Honegaz bultzatzen diran ekintzak, baina, 
kasu honetan erakundearen babesa izan arren, 
Desazkunde eta beste mobimentu antikapita-
lista batzuk aldarrikatu eta praktikan ipini ditue-
nak dira. Argentinan, berbarako, 2000 urtean 
Fernando de la Ruaren corralitoaren ondorioz, 
truke klubak eta denpora bankuak herrialde 

osoan zabaldu ziran, bertara hori ikertzeko joan 
zan Iker Yurrebasok jakinarazo dauanez. Gaur 
egun, baina, ia desagertu egin dira klubok.

Denpora bankuen barri Matxalen Legarreta 
EHUko soziologia irakasleak emon deutso be-
gituri. Irakaslearen ustez, erakundeen premina 
daukie aurrera ateratzeko, eta nahiz eta diruan 
ez oinarritutako sistema alternatiboa eske-
intzen daben, ezin dabe sistema kapitalistea 
ordezkatu eta horren barruan kokatzen dira 
denpora bankuak.

Dana dala, txoko honek gauzak merke 
lortzeako modu interesgarri bat eskeintzen 
dau hainbat erabiltzaile potentzialaren ustez. 
8. eta 9. orrialdeak

151

Itziar Zabala txapeldun
Urri bigarrenaren 15ean Gasteizeko Ariznabarra kiroldegian jokatu zan Euskadiko 
eskalada txapelketan Itziar Zabala dimoztarrak txapela lortu eban 18 urte arteko 
kategorian. Pozik hartu eban txapela Zabalak, igaz ezin izan ebalako Euskadiko 
txapelketan parte hartu, Europan beste proba bat eukalako. Zemendiaren 12 eta 
13an ostera, Frantzian jokatuko dan Europako txapelketan parte hartuko dau 
eskalatzaile dimoztarrak. 11. orrialdea

EuroCamerata 
orkestrak 
kontzertua 
emongo dau 
3an Igorren

13. orrialdea

Arratia-Nerbioi 
eta Bizkaiko 
kluben 
txapelketak 
martxan

10. orrialdea

2011ko zemendiaren 2a
hamabostekaria
www.begitu.org

Udalaren zorra 
2.440.000 
eurokoa da

DIMA 

Trukea bultzatuko dau mankomunidadeak 

Etxebizitza tasauak zozketan

ARRATIA

Lorak kanposantuetan 

BEDIA

Domusantu egunean, tradizinoari jarraituz, asko izan ziran kanposan-
tuetara hurreratu ziran arratiarrak. Gurean, lur emoteak errausteak baino 
gehiago dira eta eleiza katolikoaren tradizinoaren barruan egiten dira.

Domusantu egunean jenteak bisitea egiten deutse senideen hilo-
biai. 6. orrialdea

Trukea bultzatzeko bere webgunean 
arratiatruke.org txokoa zabalduko dau Arratiako 
Udalen Mankomunitateak.

Dimako Udalak etxe guztietara bial-
du dau daukan zorraren barri. Ho-
nen esanetan, aurreko korporazi-
noak itxi dauan zorra 2.439.315,32 
€koa da. Dimak 1.313 biztanle ditu 
eta biztanleko  zorra beraz 1.858 
eurokoa da. Hau dala eta begitu 
Rafa Ugalde Dimako alkateagaz 
egon da. 5. orrialdea

Mankomunidadeak martxan ipiniko dauan webgunea.

Bediako Udalak Errekaondoko promozinoko azken lau etxebizitza tasauak 
zozketatuko ditu. 153.258 euroko prezioa daukie eta modu berean, garajeak 
be eskuratu ahal izango dira. Zemendiaren 14an amaituko da eskariak egiteko 
epea eta Bedian bizi diranen eskaerakaz ez bada betetzen esleitu beharreko 
etxebizitzen kopurua herritik kanpokoen eskaerakaz osotuko da. 6. orrialdea

Kultura Sailak (Hizkuntza Politikarako Sailburuordetza) 
diruz lagundutakoa

Babesleak:

Larrialdiak
Galdakaoko Ospitalea 94 400 70 00
S.O.S. DEIAK 112

Guardiako Farmaziak
Urri bigarrenaren 31tik 
zemendiaren 6ra
N. Arrieta Bereciartua. Lemoa. Atutxa Sailburua 1
Tel.: 94 631 30 18
Zemendiaren 7tik 13ra
Ibarrola. Zeanuri. Arregia kalea 1
Tel.: 94 673 93 95 eta 609 402 908
Zemendiaren 14tik 20ra
Goikoetxea. Dima. Ugarana 33
Tel.: 94 673 70 54
Zeberiokoak ez dau guardiarik egiten.

Medikuak
Arantzazu: 94 631 56 89
Artea: 94 673 92 11
Areatza: 94 631 71 52
Bedia: 94 631 34 13
Dima: 94 631 56 30
Igorre: 94 600 74 63 
Lemoa: 94 631 31 16
Ubide: 945 45 03 61
Zeanuri: 94 673 91 49
Zeberio: 94 648 20 79

Udaletxeak
Arantzazu: 94 631 56 89

Artea: 94 673 92 05
Areatza: 94 673 90 10
Bedia: 94 631 42 00
Dima: 94 631 57 25
Igorre: 94 631 53 84
Lemoa: 94 631 30 05
Ubide: 945 45 03 22
Zeanuri: 94 673 91 46
Zeberio: 94 648 10 79

Udalen Mankomunitatea
94 631 17 17 / Faxa 94 631 92 15

Gorbeialde

94 631 55 25 / Faxa 94 631 71 01

Parketxea
94 673 92 79

Igorreko Kultur Etxea
94 673 62 51

Gorbeialde Irratia
94 631 52 90

Trenak
Euskotren 902 543 210

Bizkaibus* 902 222 265
Zeanuri-Lemoa-Ospitalea-Bilbo
Lanegunetan: Lehenengoa 05:00etan.
Ordu erdiro: 05:15etik 06:45era.
Orduro: 06:45etik 21:45era. Azken zerbitzua 
22:00etan.
Zapatuetan: Lehenengoa 05:00etan.
Orduro: 05:45etik 21:45era.
Jaiegunetan: 07:45etik 21:45era orduro.

Bilbo-Ospitalea-Lemoa-Zeanuri
Lanegun eta zapatuetan: 06:15etik 22:15era 
orduro.
Jaiegunetan orduro 07:15etik 22:15era.

Durango-Lemoa-Ospitalea-Bilbo
Lanegun eta zapatuetan: 06:30etik 22:30etara 
30 minuturo, azkenengoa 22:15ean 
Galdakaoraino.
Jaiegunetan: 07:00etatik 22:00etara 30 
minuturo, azkenengo zerbitzua 22:45ean 
Galdakaoraino.

Bilbo-Ospitalea-Lemoa-Durango
Lanegun eta zapatuetan 06:30etik 22:30era 
30 minuturo.
Jaiegunetan 07:00etatik 22:30era 30 minuturo.

Ubide-Otxandio-Lemoa-Bilbo
Ubidetik urteerak, lanegun eta zapatuetan: 
06:45etik 20:45era bi ordurik behin.

Jaiegunetan: 08:45etik 20:45era bi ordurik 
behin.

Otxandiotik urteerak:
Lanegun eta zapatuetan: 06:55etik 20:55era 
orduro.
Jaiegunetan: 08:55etik 20:55era orduro.

Bilbo-Lemoa-Otxandio-Ubide
Lanegun, zapatu eta jaiegunetan,
Otxandiora: 06:45etik 20:45era orduro.
Ubidera: 06:45etik 20:45era bi ordurik behin.

Zeanuri-Lemoa-Bilbo (Autopistatik)
Lanegunetan: 07:00etan lehena, eta 08:15etik 
21:15era orduro.
Zapatu eta jaiegunetan ez dago zerbitzurik.

Bilbo-Lemoa-Zeanuri (Autopistatik)
Lanegunetan: 07:00etatik 21:00etara orduro.
Zapatu eta jaiegunetan ez dago  
zerbitzurik.

Artea-Bilbo
Lanegun eta zapatuetan: 07:00, 15:30 eta 
20:00.
Domeketan ez dago zerbitzurik.

Bilbo-Artea
Lanegunetan: 05:45, 14:15 eta 18:45.
Zapatuetan ez dago 05:45ekoa.

Domeketan ez dago zerbitzurik.
Zeberio-Bilbo
Lanegun eta zapatuetan: 09:15, 11:15, 13:15 
eta 17:45.
Jaiegunetan (Arrigorriagaraino): 08:15, 11:15, 
14:15, 17:15 eta 20:15.

Bilbo-Zeberio
Lanegun eta zapatuetan: 08:15, 10:15, 12:15 
eta 16:45ean.
Jaiegunetan (Arrigorriagatik): 10:40, 13:40, 
16:40 eta 19:40ean.

La Union* 94 427 11 11
Bilbo-Gasteiz
Lanegunetan: Ubidekoak 09:15ean urtetan 
dau eta Otxandiokoak 16:00etan.
Zapatuetan: Ubidekoak 09:00etan eta 
16:30ean urtetan dau Bilbotik.
Jaiegunetan: Ubidekoak 10:00etan urtetan dau 
eta Otxandiokoak 18:30ean.

Gasteiz-Bilbo
Lanegunetan: Ubidekoak 09:00etan eta 
16:15ean urtetan dau Gasteizetik eta 
Otxandiokoak 10:30ean.
Zapatuetan: Otxandiokoak 10:30ean urtetan 
dau Gasteizetik eta Ubidekoak 16:30ean.
Jaiegunetan: Ubidekoak 16:30ean urtetan 
dau Gasteizetik. Otxandiokorik ez dago.

Argitaratzailea: ZERTU Kultur Elkartea.
Helbidea: Herriko Plaza 24, 48142 Artea.
Telefonoa: 94 631 73 14.
Helbide elektronikoa: begitu@topagunea.com 
www.begitu.org
Erredakzino burua: Beatriz Azpiri. Telefonoa: 94 631 73 14 eta 649 979 112.
Kudeatzailea: Iñigo Iruarrizaga.
Erredakzino taldea: Ainhoa Duñabeitia, Maialen Egileor, Clara Luja eta Irati 
Urien.
Maketazinoa: Iñigo Iruarrizaga. 
Publizidadea: Iñigo Iruarrizaga. Telefonoa: 94 631 73 14 eta 649 979 115.
Banaketea: June Egileor, Maria Rodriguez eta Pablo Rodriguez (Lemoa eta Bedia), 
Julen Eskalante eta Ibai Milikua (Areatza), Iratxe Arribas eta Xabier Mendieta (Zeanuri), 
Berbizkunde Arroita (Zeberio), Amaia Uriarte eta Eneko Iriondo (Dima), Nerea Romero 
(Igorre) eta Peio Murgoitio (Arantzazu, Artea eta Ubide).
Tiradea: 6.400 ale.
Inprimategia: Iparragirre Editoriala. 

Ale kopurua 6.400 / Lege gordailua SS-512/02 / ISSN zenbakia 1579-5519

ASMENDIKO 
ETXAGUNE

Asmendiko etxagune
beti biharrian,
ota kargiaz dua
Gorputz egunian.

Nahi izin Asentzio
nahi izin Paskua,
zorroa buruen hartute
errotara dua.

Asmendiko etxagunek
pasau den urtian,
txarri lodi bat ein deu
familien galdian.

Arroa bi sendaro
pisitu zanian,
urte bi paseu eta
urdeie etxian.
Ai haiek koipetxuek
zirudien artian.

Iturria: Eduarda Bilbao Etxebarria (Dima 1905-Arantzazu 1988).

1982an, Arantzazun, Karmen Bernaolak jasoa. (Labayru Ikastegiko 
Ahozko Artxiboa).

3BERBETAN

Zure eretxia agertu gura badozu, Zeure Berbea atala zabalik daukazu. 
Ez da komenidu makinazko 15 lerro baino gehiago idazterik gutunotan. 
Izena, telefonoa, helbidea eta Nortasun Agiriaren zenbakia agertu 
beharko dira. Laburtu behar izan ezkero, begituk eskubidea dauka 
horretarako. Gutunak hona bidali: Zertu Kultur Elkartea. Herriko plaza, 
24. 48.142 Artea edo begitu@topagunea.com helbidera.

ZEURE BERBEA

Garai barria 
heldu da

Poz handiko unea da euskal 
gizartearentzat. Azken asteak 
bizi-biziak eta lan handikoak 

izan dira, eta orain, gaur, etapa barri 
bat hasten da.

Hilaren 17an egin zan Nazinoar-
teko Konferentzia, Lokarrik beste 
hainbat erakunde internazionalakaz 
antolatuta, normalizazinoa, gar-
dentasuna eta erabateko inklusino 
politikoa ezaugarri dituan egoerea 
lortzeako beharrezkoak diran osa-
gaiak partekatzeko egin zan, zeina 
eragile sozial eta politikoen arteko 
ekarpen eta hausnarketa prozesu 
kolaboratibo legez aurreikusten 
zan. Nazinoarteko liderrak bertan 
irakurritako adierazpenak oihartzun 
handia izan eban: ETAk berak be 
egun gitxitara erantzun eban adie-
razpena onartuz. ETAren indarkeria 
amaitu da.

Orain ETAren indarkeriaren 
amaierea nork lortu dauan alda-
rrikatzeko lasterketea hasi da. Ez 
dago lortutakoa azalduko dauan 
persona edo arrazoi bakarra: eus-
kal gizarte guztiaren lorpena da. 
Indarkeria, bazterketea, blokeoa 
eta inkomunikazinoa gailentzen zi-
ranean, euskal gizarteak itxaropena 
bizirik mantenidu izan dau. Sasoi 

LOKARRI

txarrenetan euskal gizartea bere in-
dar guztiakaz tematu da bakea lor- 
tzeako, indarkeriaren amaierea eta 
alkarrizketea defendatzen dauan 
erdibideko erraila manteniduten 
jakin izan dau.

Geure historiaren zero puntua
Sasoi historiko baten aurrean ga-
goz. Etapa barri bat hasten da. Arris-
kutsua izango litzateke hemendik 
aurrera dana erraza izango dala 
baieztatzea. ETAren indarkeriaren 
amaiereagaz ez dira arazo guz-
tiak amaitzen baina indarkeriaren 
amaiereagaz errazagoa izango da 
konponbideak topetea.

Orain dala urte bitik hona bake 
prozesu itzulezin baterako bal-
dintzak defendatzen ditu Lokarrik: 
ETAren indarkeriaren amaierea eta 
egun legez kanpo dagoan ezker 
abertzalearen legalizazinoa. Behin 

ERETXIA

GEURE BERBATEGIAREN LEIHOTXUA

Guardasola

"Euria daragoionean guardasol barik, derrigor busti behar!". 
Euritakoari guardasol (guardásola) esaten jako Arratian (aterki, 
batuaz) nahiz eta literalki, hondartzarako tresna babesgarria 
izan ("sombrilla") eta ez euria danerako. Gaurko egunean, 
guardasol modernoenak tolesgarriak dira. Honeei guardasol-
toko esaten deutsee gure nagusiak.

ANGEL LARREA ETA JUAN REKALDE

indarkeriaren amaierea lortuta, Sor-
turen legalizazinoa ez da atzeratu 
behar. Hala segurtasun, askatasun 
eta bardintasun egoerea lortuko 
litzateke alderdi politiko guztientzat, 
aukera handien momentu honeri 
aurre egitea ahalbidetuz etorkizuna 
eta bizikidetzea eraikiteko.

Hain zuzen be, Lokarriren hel- 
burua bizikidetza barneratzaile 
baten eraikuntzarako erdibideko 
erraila erakutsiko dauan eta lortu-
takoa defendatuko dauan espazio 
soziala mantenidutea da orain. 
Egun honeetan egiaztatu ahal izan 
dogun moduan, porrotean eta 
irainean oinarritutako amaiera bat 
gura dabenen eta indarkeriari esker 
haren amaierea lortu dala sinesta-
razo gura deuskuenen tensinoaren 
menpe topauko doguz geure 
buruak. Gizarte honek daukan 
erronka nagusia, hain zuzen be, 
indarkeria-ezaren, giza eskubideen, 
alkarrizketearen eta berradiskidetze 
sozialaren bidea seinaletea da, bi-
zikidetzea helburu izango dauana.

Geure historiaren zero puntuan 
gagoz. Orain da momentua da-
non artean bat egiteko, egoereak 
merezidu dauan moduan jokatuz 
eta etorkizuna zentzuz kudeatuz. 
Ez da erraza izango, baina euskal 
gizarteak honaino iristea lortu ba-
dau, biaje zoragarri honen etapak 
gainditzea be lortuko dogu.

Zeure berbea

Espazio hau irakurleentzako 
espazioa da. Irakurleak gura 
dauana adierazoteko lekua. 
Bialdu zuen kexak, eskerronak, 
hausnarketak, burutazinoak edo-
ta ideiak karta baten bidez eta 
erabili begitu beste irakurleai 
zuen ikuspuntuak helarazoteko. 
Argitaratzeko derrigorrezkoa da 
izen osoa, NA-ren zenbakia eta 
herria emotea.

Zeure Berbea hamar herritan 
entzungo da. Zeuk daukazu ber-
bea. Entzuteko prest gagoz.

Hauxe dozu helbidea:
Zertu Kultur Elkartea
begitu aldizkaria
Herriko Plaza 24
48.142 Artea
Edo, helbide elektroniko ho-

netara bialdu zure gutunak:
begitu@topagunea.com

BEGITU ALDIZKARIA

Poza, 
esker ona, 
betetasuna eta 
konpromisoa

Ezertan pentsetan hasi baino 
lehen, ETAren indarkeriaren 
zama amaitu dala kontura-

tzean gure poza agertu gura dogu, 
merezidu dogu eta. Amaitu egin 
da indarkeriaren zama gure gi-
zartearen gainean, erasoa sufridu 
daben edo sufridu leikien biktimen 
gainean, alkarbizitzaren gainean, 
politikaren gainean eta pistola ba-
ten, lehergailu baten, kalean iraina, 
dei edo pintada baten mehatxutik 
urrun izan behar diran alkarrizketen 
gainean.

Saiatuko gara sentiduten dogun 
eta gure gizartean sentiduten dan 
lasaitasuna ez ahazten, ze lasai-
tasun horren tamainak gure bo-
rondatea makurrarazo gura izan 
dauan terrorismoaren zamaren 
neurria emoten dau.

Bakean bizitea gure eskubidea 
izan da, baina ETAk bakarrik iraga-
rri ahal eban. Dana dala, gogor lan 
eginda lortu dogu hori gauzatzea. 
Ez da erraza izan, baina lortu egin 
dogu. Nahiz eta gure gizartean 
bildurra, ardurabakokeria eta izu-
garrikeriaren legitimizazinoa egon 
dan, nahiz eta gure iraganaren 

ITZIAR ASPURU
Bakearen Aldeko 
Koordinakundeko kidea

zati bat dala-eta ezin garan harro 
egon, zorionez lortu dogu ETAri 
errefusa gehiengoaren aldarria 
izatea. Eta hauxe da bakeak irau-
teko bermerik handiena.

Horregaitik eskertu gura dodaz 
ikusiezin eta epel izateari itxi eta 
gure herrietan erresistentzia iza-
tera ausartu ziranak, gizarteagaz 
konprometiduz, gure duintasuna 
berreskuratu gengian saiatuz eta 
biktima bakotxagazko solidarida-
dea agertuz.

Pena daukat, halanda be, eba-
tzi hau ez zalako hartu orain dala 
hainbat urte, sufrimentu handia 
ebitauz. Gogora jatortaz ETAren 
indarkeriaren biktimen arpegiak, 
eta indarkeria inguratzen zituan 

basakeriaren koldarkeria. Urte 
honeetan guztietan, hareengana 
hurreratzerakoan, senitartekoai 
egindako indarkeriaren bidez 
ereindako gorrotoari ia antinatura-
la dan hesi bat eraigi dabela ikusi 
dot. Egunen baten, hareen jarre-
rearen garrantzia onartuko dogu. 
Pozik nago, ez dabelako barriro 
bizi izango beren tragedia, trage-
dia barrietan. Ez doguz ahaztuko.

Beti esan dot gure gizartearen 
alkarbizitzaren etorkizuna, ETAren 
indarkeriaren amaierearen ara-
berakoa izango zala. Eta pozez 
betetzen gaitu ETAk, indarkeriaren 
amaierea iragartzeaz gainera, he-
rritarren borondate demokratikoa 
usurpatzeari uko egin izanak. Hau 
be, bakeak irauteko bermea da.

Etorkizunari begiratu behar 
deutsagu eta gure pluraltasuna-
ren errespetutik alkarbizitza be-
rreskuratzeko konprometidu. Eta 
amaiera honegaz berreskuratzen 
hasi garan duintasuna mateni-
duteko ahalegin handia egin eta 
eskatu behar dogu egia ahalik eta 
argien ixteko, justiziari, kontetako 
modu duinari, eta danontzako zan 
erasoa sufridu ebenai errekonozi-
mentuari uko egin barik. Indarke-
riaren ostean, ezin dogu injustizia 
gehiagorik jasan.

Indarrak barriztuta gagoz eta gi-
zarteak honaino heltzea lortu ba-
dau, etorkizun duina be sortzeako 
gauza izango da.

PORRUSALDEA4

Kulturaniztasuna eta 
kulturartekotasuna

JON URUTXURTU

Hara! Badakit zertarako zan birramama sorginaren zorroan 
aurkitu neban Verako pimentoia. Areatzako jai batzordeko 
txosnan kartel hau ikusi dodanean konturatu naz.

Bai ba! Berak be antojua eutsan karteleko olagarro klaseari, ta 
horregaitik pimentoi majikoa eroian zorroan: apur bat bota, Tronpe-
llo olagarro galizimux! Ta praust! Ukututzar erako olagarroa galiziar 
erako bihurtuta!

Olagarro, olagarro! Kontuz gurean, aldean daroagu pimentoi ma-
jikoa ta!

MAITE ARTABE

  BEGI TXINDORRA

  LUMATUTEN   ZERTZEAN

Azken urteotan nagusitzen 
dabilan globalizazinoak 
itzelezko aldaketak era-

gin ditu mundu mailan zein gure 
hurreko inguruan, eta Arratiako 
herrietara begiratzea baino ez 
dago.

Egoera larrian bizi diranak, 
bizimodua aurrera ateratzeko, 
euren herrialdeak itxi beharrean 
aurkitzen dira, lurralde garatueta-
ra etorriz. Gauza bera egin behar 
izan eben orain dala urte gitxi 
euskaldun askok. Beste kasu ba- 
tzuetan, gure lurraldean bertan 
bizi diran batzuk, urietan baino 
baldintza errazagoak aurkitu izan 
dabez herrietan eta bertara etorri 
dira bizitera. Ondorioz, inmigrazi-
noa —kanpokoa zein barrukoa— 
azken urteotan ugaritu eta han-
ditu dan fenomenoa da. Horrek 
guztiak leku berean hainbat 
kultura alkarbizitzea ekarri dau, 
kulturaniztasuna.

Kulturak eboluzionau egiten 
dabe eta eboluzino hori ko-
munidade desbardinen arteko 
hartuemonen bidez emoten 
da, hartuemon horreek izaera 
desbardina euki daikielarik. Gaur 
egun, kulturartekotasunaren 
aldeko apostua egiten da. Kul-
turartekotasunak kulturen arteko 
erlazinoa, interakzinoa adierazten 
dau. Kulturartekotasunaren ara-
bera kultura guztiak errespetua 
merezidu dabe, ez dago bata 
bestearen gainetik eta norbera-
renari eutsiz, beste kulturakaz 
hartuemonak izatea positibotzat 
hartzean da.

Mundu globalizau honek, eta 
euskalduna kultura minorizaua 
eta ahula izanik, gure identidade 
zeinuak manteniduteko ahalegin 
handiak egitea eskatzen deusku. 
Hau guztiau esaten dot, azken 
hamar urteotan Arratia aldeko 
herriak biziten dabilzan aldaketak 
dirala eta: ez ete gabiz galtzean 
gure izaerearen oinarriak? Ez 
ete gabiz ahazten kulturarteko-
tasunaren lehen atala, hau da, 
geure kultureari eustearena? 
Geure nortasunaren oinarriak 
manteniduz, kulturen arteko bi-
zikidetzea eta integrazinoa bizi 
daigun!

Gaia jarrita: "Gure egoerea" 

ILLART GUMUZIO

Kanpainan sartuta dao
hemen estadua
gehienek azaroan
daukie burua
eta Euskal Herrira 
begira mundua
jada zeozer eiteko
bagendun ordua!

Dozenerdi kanpoztar
batuz banan-banan
Donostin euki eben
buru Kofi Annan
eginbehar zehatzez
oinarri bat eman
iraultza suabe-suabe
prestatu zuten han.

Jarduera eteten
agertu zan ETA
holan herria jarri
zan pozez beteta
nahiz eta batzuk gura
mendeku, vendetta
aupa danok! Aukera
bakarra dao eta!

Gatazka hau denbora
luzez jaku jardun
nork pentsau zauen holan
ginela gaur egun
nahiz ta ondoan falta
famili zein lagun
dan-danok alkartuta
bidea ein daigun.

Oin egingo dauriez
milaka bilera
berbagai: barkamena,
presoak etxera.
Pauso txikerrak baina
beti be aurrera
zeozer lortuko dogu
guztiok batera.

Euskal Herriak hartu
dau bere bidea
nonork entzun dau eta
herrian berbea
geure etorkizuna
danez dotorea:
herri askea eta
gatazka gabea!!!

1

DIMA

"Bistan da, egoera ekonomikoa 
oso larria dala, eta gure zeregin 
nagusia hurrengo lau urteotarako 
egoera hau konpontzea izan-
go dala. Gastuak murriztu egin 
behar dira eta herritar guztiok 
igarriko dogu (Musika eskola, ju-
biladuentzako laguntzak, argiteria 
publikoa/farolak, osterantzeko 
diru laguntzak...). Ahaleginak egin-
go doguz diru sarrerak handituten, 
baina egoera ekonomiko orokorrak 
ez dau laguntzen" inoan Dimako 
etxeetara zabaldutako oharrak.

Zelan egingo deutsan aurre 
zorrari eta zenbateraino igarriko 
daben herritarrak jakiteko begitu Rafa 
Ugalde Dimako alkateagaz egon da.
Horreri aurre egiteko zer 
pentsau dozue?
Sasoia txarra da, baina printzipioz 
hitzorduak eskatu doguz bai Foru 
Aldundian eta bai Jaurlaritzan 
gure egoerea azaltzeko. Ez dakit 

Dimako Udalak bi miloe eta erdiko zorra dauka

Erredakzinoa

lagunduko deuskuen, baina be-
hintzat azalduko deutsegu gure 
egoerea. Beste aldetik, egin dai-
tekean bakarra holango egoeratan 
garrikoa estututea da. Zergak apur 
bat igon egingo doguz, ze azken 
urteotan ez da udal zergarik igon 
eta Dima arlo horretan Bizkaiko 
herriak baino beheratxuago ibili 

Dimako Udalak etxe guztietara helarazo dau udalak daukan zorraren barri. Honen arabera, aurreko korporazinoak itxi dauan zorra 

2.439.315,32 €koa da; fakturak, diru laguntzak eta epe laburreko maileguak 1.566.510,27 euro eta epe luzeko maileguak eta Udalkutxakoa 

872.805,05 euro diralarik. Dimak 1.313 biztanle dituanez, zorra biztanleko 1.858 eurokoa da.

da. Ibilgailuen eta eraikuntzen 
gainekoak, Bizkaiko herrien parera 
heldu arte hurrengo urteetan.

Hori alde batetik, eta bestetik 
murrizketak egongo dira diru la-
guntzetan. Hasteko, musika esko-
lako gurasoai urtailean jakinarazo 
jakien aurten udalak diru gitxiago 
ipiniko dauala, ezin daualako 
dana ordaindu. Inbersino handirik 
be ezingo dogu egin. Mantentze 
lanak bai, herria txukun eukiteko. 
Baina obrarik egiteko ez daukagu 
dirurik eta ezin dogu bestelako 
krediturik eskatu. 
Zenbat diru erabiliko do-
zue zorra pagetako? Ze zati 
pentsetan dozue pagetea?
Hor aurreikuspenik egitea sano 
gatxa da. Printzipioz gure hel- 
burua da hemendik aurrera 
zorrik ez ixtea. Hau da, 2012ko 
aurrekontuetan zorrik ez sortzea. 
Atzetik daukagun zorra urrietan 
hasi ginan ordaintzen, gauza txiki 
batzuk. Apurka-apurka ordaintzen 

Dimako Udala.

joango gara, baina astiro izango 
da. 2012an 2012ko gastuai aurre 
egingo deutsegu eta aurretik da-
goan zorretik zenbat kenduko do-
gun ezin dogu jakin. Diru aldetik 
oso txarto gagoz.
Alde batetik krisia dala eta 
aurreikusten diran diru la-
guntza murrizketak eta bes-

tetik zorra eta hori. Gauza bi 
horreek izango dabe eragina 
udalak sortzean dituan lan-
postuetan?
Oraintxe udalak behargin bat 
gitxiago dauka. Funtzionaria zan 
bat jubilau egin da eta horren or-
dezkorik ez da hartu. 
Ez dinot bakarrik udaletxean 
bertan, obrak egiteko, ikas-
taroak emoteko be kontratau 
egiten da jentea.
Ikasturte honetan egin dogun es-
keintza ikastaroak dirala eta, orain 
arteko ohiko eskeintza izan da. 
Diru laguntzak apur bat murriztu 
egin doguz, lehen diru-laguntza 
bazan % 50koa % 40ra bajatu 
dogu, baina betiko eskeintza egin 
da. Horretan ahaleginduko gara 
betikoa eskeintzen. 

Baina murrizketak egin beharko 
doguz beste leku batzuetatik. 
Obra handirik ezin da egin. Ikusten 
dogu herrian beharrizan handia 
dagoala eskoleagaz. Eskolea egin 

zan 100 ikaslerentzat eta orain 
130 edo dagoz eta ikasle batzuk 
barrakoietan dagoz. Hor daukagun 
arazoa da eskolea erreka bazte-
rrean dagoala eta gaur egun ezin 
da eraiki erreka bazterretan. Ingu-
rumen Saileko baimena behar da. 
Hezkuntzak berak egingo leuke 
egin beharreko obrea eskolea za-
baltzeko, baina Ingurumen baime-
na eukiteko errekearen erretena 
zabaldu egin beharko litzateke eta 
hor dagoan zubia bota. Obra ho-
rretarako proiektua eginda dago, 
baina 500.000 euro inguruko 
aurrekontua dauka eta udalak ezin 
dau hori ordaindu.

Holan Ingurumen Sailak obra 
hori egin arte ez dau baimenik 
emoten eta baimen hori ez ba-
daukagu Hezkuntzak ezin dau 
eskolea egin.
Orduan hori gelditu egingo 
da, ezta?
Bueno, ateak joko doguz. Eskolea 
lehentasunezkoa da.

Eskoleak lehentasuna 

dauka alkatearen 

eretxian

Udal zergak igo eta 

diru laguntzak murriztu 

dabez Diman 2012an

Erredakzinoa

Informazino okerra El Correo eta Garan

El Correo eta Gara egunkarietan, 
Dimako Udalak Gorbeialdetik 
urten behar izan daualako infor-
mazino okerra agertu zala salatu 
dau Dimako alkateak. "Joan dan 
urriaren 20an, El Correok argitara-
tutakoaren arabera, Bilduren boze-
roaleak Batzar Nagusietan adierazo 
eban Dimako udalak, daukan zo-
rrak eraginda, Gorbeialde erakun-
detik urten behar izan dauala. 

Informazino hori ez da egiazkoa, 
inondik inora be; Dimako udala ez 
da-eta sekula Gorbeialdea erakun-
detik urten" dino alkateak.

Gara egunkariak, barriz, urri bi-
garrenaren 25ean, honako hau 
argitaratu eban: "Dima compró 
terrenos kársticos para salvar la 
cueva de Baltzola y el puente de 
Jentilzubi de cara al futuro. Sin 
embargo ahora no puede man-
tener la escuela de música y se 
ha visto obligado a salirse de Gor-

beialdea". Eta alkateak adierazo 
dau horrek ez daukala zerikusirik 
udalak daukan zorragaz. "Dimako 
Udalak Baltzola eta Jentilzubi ingu-
ruak donazino baten bitartez esku-
ratu zituan, eta donazino horretatik 
eratorriko gastuak 800 eurokoak 
izan ziran. Makroestruktura handi-
rik be ez da egin herrian". 

Barri horreen iturburua ez dala 
Dimako udala izan be argitu gura 
izan dau Rafa Ugalde Dimako alka-
teak.

ARRATIA

Erredakzinoa

Domusantu egunean loraz eta jentez 
bete ziran gure kanposantuak
Tradizinoak eta eleiza katolikoak indar handia daukie gurean eta hildakoakanako 

hileta errituetan argi ikusten da hori. 

BEDIA

Bediako Udalak Errekaondoko 
promozinoko azken lau etxebizitza 
tasauak zozketatuko ditu. Logela 
biko pisuak dira, 153.258 euroko 
prezioa daukie, eta trastelekua be 
badaukie. "Era berean, garajeak 
be eskuratu ahal izango dira, 
modu independentean, gehienez 
19.200 euroko prezioan" 
jakinarazo dabe udaletxetik.

Eskaerak aurkeztuteko epea 
zemendiaren 14an amaituko 
da. Arratiako mankomunidadeko 
udalerrietan, Galdakaon eta 

Errekaondoko promozinoko 
azken lau etxebizitza tasauak 
zozketatuko ditu udalak

Erredakzinoa Bizkaiko gainerako udalerrietan 
erroldatutako personak eukiko dabe 
aukerea etxebizitzak eskuratzeko, 
baina horreek guztiak hartuko 
dabe parte zozketan, bakarrik 
Bedian bizi diranen eskaerakaz ez 
bada betetzen esleitu beharreko 
etxebizitzen kopurua. Zozketa egin 
baino lehen, eskatzaile guztiai 
zozketearen gaineko informazinoa 
emongo jakie, eta, era berean, 
azken zozketan parte hartuko 
daben edo ez be jakinarazoko jakie. 

Baldintza orriak eta eskabideak 
bedia.biz webgunean eta udaletxean 
bertan dagoz eskuragarri. 

Errekaondoko promozinoko etxeak.

Holan, Domusantu egunean, 
jentez eta lorez bete ziran 
kanposantuak. Gurean, gainera, 
jenteak hildakoak lurperatzea 
erraustea baino gurago izaten 
dau eta gitxi dira eleizatik kanpo 
lurperatzen diranak.

"Erraustea zeozertxu hazi da, 
baina lehen beste lur emote 
dagoz. Urtean, hamabi inguru 
Zeanurin. Eta guztietan egon da 
abadea. Hemen tradizinoak eta 
eleizeak indar handia daukie. 
Zeberion behin, Jehovaren 
lekuko bateri lur emon neutsan, 
baina salbuespen bakarra izan 
da" azaldu deutso begituri Jon 
Ordeñana Zeanuriko lur-emoileak.

Hori dala eta, Domusantu 
egunean arratiar asko hurreratu 
ziran kanposantuetara euren 
senideai gomuta eta lorak 
eroaten. Areatzako kanposantua.

ARRATIA

Urri bigarrenaren 26an, Arratiako 
andra taldeak eta talde feminis-
tak batu ziran Igorreko Kultur 
Etxean, zemendiaren 25aren 
inguruko programea adostute-
ko. Zemendiraren 25a Emaku-
meenganako Indarkeriaren 
Aurkako Nazinoarteko Eguna da 
eta azken urteotan, aldarrikapen 
horren inguruko ekitaldiak Arratia 
mailan antolatuten dira. 

Egunean bertan izango dan 
alkarretaratzeaz gainera, hainbat  
kultur ekitaldi izango dira, an-
drazkoen kontrako indarkeria gai 
hartuta. 

Erredakzinoa

Emakume 
talde eta talde 
feministen 
batzarra

Abenduaren 
3ko ekitaldia

IGORRE

Erredakzinoa

Daborduko aurtengo Euskerearen 
Eguna ate joka daukagu eta Igorren 
hasita dagoz egun horreri begirakoa 
antolatuten. Aurten kultur eta kirol 
alkarteen urtea dala esan geinke, 
izan be, INBIU eguneko Lip Dub 
arrakastatsuan Igorreko alkarte 
guztiak bat eginda agertu ziran 

ARRATIA

Erredakzinoa

Edurne Gumuzio Kongresurako 
hirugarren Amaiurren zerrendetan

Edurne Gumuzio (EA), Arteako 
zinegotzia, Amaiur koalizinoaren 
kongresurako Bizkaiko zerrende-
tan hirugarren dago, Iñaki Anti-
guedad (ezker abertzalea) eta 
Jon Iñarrituren atzetik (Aralar). 

Ezker abertzaleak, Aralarrek, EAk 
eta Alternatibak osotuten daben 
Amaiur koalizinoa zemendiaren 
20ko Espainiako Kongresu eta 
Senaturako hauteskundeetan 
izango da.

Edurne Gumuzio zinegotzi da 
Artean (Bildu). 1.987an sartu 
zan udaletxean eta 1.991 arte 
egon zan eta alkateorde be izan 
zan tarte horretan. Zortzi urteko 
etenaldia egin ostean, 1.999an 
bueltau zan Arteako udaletxe-
ra, lehenengotik EAko zinegotzi 
moduan eta azkenengo legegin- 
tzaldi honetan Bilduko zinegotzi 
legez.

Gumuzio ezaguna da Arratian. 
Izan be, Arratiako Musika Esko-
lea edota Behargintzaren sortzai-
leetakoa da, besteak beste.Edurne Gumuzio.

euskerearen alde eta abenduaren 
3rako be alkarte guztiak batutea 
espero dabe Euskera Planetik. 
Amaia Arauzok adierazo dauanez, 
oraingoan pauso bat harago joan 
gura dabe; aprobetxauta urte ho-
netan alkarteetan egin dan euske-
rearen erabilera eta presentziaren 
inguruko diagnostikoa abenduaren 
3rako udalagaz batera hitzarmena 
sinatutea gura dabe, besteak bes-
te, alkarteak euskereari emongo 
deutsien tratamentua zehaztuko da 
bertan. Urri bigarrenaren 27an euki 
eben lehenengo batzarra ekitaldia-
ren nondik norakoak zehaztuteko.

Zuztertxu igorreztarrez inguratuta.



begitu 151
2011ko zemendiaren 2a

BEGITANDU8

TRUKEA

Konsumoa (eta zaborra) murriztuteko 
trukea bultzatuko dau mankomunidadeak
Arratiako Udalen Mankomunitateak Hiri Hondakinak Prebenitzeko Planaren barruan,  Arratia-Truke ekimena abiatuko dau 

hileon, atzeratu ezean. Mankomunidadeko webgunean topauko dau erabiltzaileak arratiatruke.org, eta bertan, jenteak 

bigarren eskuko gauzak saldu, gauzak maileguan itxi, zerbitzuak konpartidu eta konsumo jasangarriagoa bultzatzeko 

helburua daukien beste ekimen batzuk egongo dira. 

Erredakzinoa

Ekimen honegaz konsumo ardu-
ratsua bultzatu gura dau manko-
munidadeak eta holan klima 
aldaketearen kontrako burrukan 
lagundu. Gainera, krisi sasoian, 
dirua aurrezteko modua izan 
daitekeala ez dago dudarik. 

Saldu, mailegatu, oparitu, 
trukatu 
Erabiltzaileak erregistrau egin 
beharko dira www.arratiatruke.
org-n, eta ostean, sartu ahal 
izango dabe iragarkia zer gura 
daben azalduz. Hau da, zeozer 
saldu, mailegatu, oparitu, trukatu, 
erosi edo konpartidu gura daben 
esanez. Horretarako, webgunean 
agertuko da, pausoz pauso hori 
zelan egin eta gura izan ezkero, 
argazki bat be sartu ahal izango 
da.

"Gure webgunea euskeraz eta 
gazteleraz egon arren, iragarkiak 
ez dira itzuliko: euskeraz ipini 
ezkero euskeraz agertuko dira 
eta gaztelaniaz ipini ezkero gaz-
telaniaz" azaldu deutso begituri 
Aitor Uriguen Agenda21eko tek-
nikariak.

Erregistretan diranak iragarkiak 
ipini eta iragarkiak ipini daben 
besteakaz kontaktuan ipini ahal 
izango dira. "Gainera alertak be 
egongo dira eta holan batek bi-
zikleta bat eskuratu gura badau, 
beste batek bizikletearen iragar-
kia ipinten dauanean mezu bat 

jasoko dau. Baita, hilean behin, 
nobedadeak jasoten dauzan bu-
letina be" gehitu dau teknikariak.

Iragarkiok kategoriaka be sail- ka-
tuko dira, bilatzaileak errazago to-
petako: antigoalekoak, bildumaza-
letasuna, kirolak, informatikea edo 
pelikulak, berbarako.

Trukea, diruarena ordez
Sistema kapitalisteari kritika 
moduan, edo kritikea egin ba-

ketea izan zan, bankuak eta au-
rrezki kutxak ez eutsien jenteari 
kontu korronteetan eukan dirua 
ateratzen ixten. Hori dala eta, 
trukea antolatuten hasi ziran 
Argentinan. "Trukearen klubak 
sortu ziran, zerbitzuak eta gau-
zak alkar trukatzeko. Arrakasta 
handia euki eben klubok, eta 
klub txikiak izatetik erraldoi izate-
ra heldu ziran, lau mila partaide 
zituenak be egon ziran" azaldu 

Denpora bankuetan, 

denpora kronologikoa 

da balio unidadea

Truke azoka bat.

Konsumo jasangarria 

bultzatzeko 

mankomunidadeak 

www.arratiatruke.org 

gunea abiatuko dau 

rik zaborra murrizteko edo krisi 
sasoian aurrera ateratzeko erre-
minta moduan, trukearen ingu-
ruko mobimentua zabaltzen doa 
mundu zabalean. Mobimentu 
honek akaso garapenik handie-
na Argentinan lortu eban 2001. 
urtean. Urte haretan, jentea diru 
barik geratu zan Fernando de 
la Ruaren gobernuak corralitoa 
ezarri ebanean. Izan be, corra-
litoa dirua erabiltearen murriz- 

deutso begituri horren barri ja-
kiteko Argentinara joan zan Iker 
Yurrebasok. 

Gizarte zati handi bat egon 
zan truke mobimentuan sartuta 
urte hareetan. "Baina taldeak 
hain handiak ziranez eta trukea 
konfidantzan oinarritzen danez 
ahultzen hasi zan konfidantzea 
eta, konfidantzeagaz batera, 
taldeak. Gainera, erakundeen 
aldetik boikot antzekoa egon zan 
eta azkenean desagertzen joan 
ziran. Gaur egun ez da apenas 
ezer geratzen" dino Yurrebasok.

Diruan oinarritutako sistemea 
ordezkatzea gatxa da baina 
hondakinak murrizteko sano 
eragingarria izan daiteke trukea, 
jenteak erabilten badau.

Denporearen bankuetan 
denporea da dirua
Webguneak eskeintzen dauan 
beste zerbitzu bat, denporea-
ren bankua da. Denporearen 
bankuan ez da dirurik behar. 
Besteak egindako zerbitzuak 
norberak egindako zerbitzuakaz 
ordainduten dira, baina ez dago 
zertan persona horregaz egin, 
hirugarren bategaz izaten da. 
Matxalen Legarretak begituri 
azaldu deutsanaren arabera, 
normalean, denpora bankuok ta-
lonario bategaz eta trukatzen di-
ran aktibidade zerrenda bategaz 
funtzionetan dabe. Eta araututa 
egoten da zenbat denpora hartu 
ahal dan eta zenbat emon, ez 
egoteko alde handirik. 

Baserriko produktuak konsumo taldeak gestionauko ditue.

Legarreta soziologia irakaslea 
da EHUn eta denpora politikak 
ikertu dauz bere doktorego-te-
sian. Denpora politiken barruan, 
denpora bankuak sartzean dira. 
"Denpora bankuak perspekti-
ba lokal batetik eginda dagoz 
eta alkartrukea bultzatzea da 
honeen asmoa. Alkarteetatik 
eta erakundeetatik bultzatutako 
esperientziak dira, baina erakun-
deetatik laguntza jasoten dabe 
eta nire ustez laguntza horregai-
tik dagoz bizirik" dino Legarretak.

Denpora bankuak AEBn sortu 
ziran 1980ko hamarkadan eta 
Europan Italia izan zan aitzindari, 
PCIko andrak 1980ko hamarka-
dearen amaieran bultzatu egin 
zituenean bankuok. Estaduan, 
Bartzelonan sortu ziran lehenen-
go denpora bankuak eta gero 
leku askotara zabaldu ziran. Izan 
be, bankuok alde on asko ditue. 
Horreetako bat trukea eta perso-
nen arteko hartuemon solidario-
ak bultzatzen dituela da, baina 
ez da bakarra. "Merkadutik kan-
po dagozan personak eta pers-
pektiba ekonomiko batetik gi-
zartean ez-produktiboak diranak 
beste era batera berdefiniduten 
dira denpora bankuen bitartez, 
ze mundu guztiak dauka zeozer 
emoteko eta zeozer hartzeako 
premina. Autonomia-dependen-
tzia binomioa apurtzen da ho-
lan" dino soziologia irakasleak. 

"Gainera, jarduera desbardi-
nak maila berean ipinten ditu 
eta jardueron arteko desbardin-

tasunak eta hierarkiak apur bat 
neutralizau egiten dira. Bardin 
balio dau umearen bila joateak 
edo errekaduak egiteak, zein 

errentaren aitorpena egiteak 
edo lege aholkularitza puntuala 
emoteak. Gizarte mailan des-
balorizauta dagozan jarduera 
batzuk, etxeko lanak eta zaintza, 

berbarako, baloretan dira". 
Dana dala, alde ilunak be badi-

tue denpora bankuak eta kritika 
egiten deutse Legarretak "Den-

da unidade horrek ahalbidetzen 
dauala jarduera guztiak bardin ba-
lio izatea, baina horren azpian da-
goana zera da: naturalizau egiten 

pora bankuak merkaduaren fun-
tzionetako moduari kritika egiteko 
sortu ziran baina erabilten daben 
denpora-unidadea merkataritza-
unidadea da. Ez da neutroa. Egia 

dogula denporea ulertzeko modu 
bat. Eta modu hori merkadu ka-
pitalisteagaz batera sortu zan eta 
merkadu kapitalisteak aurrera egin 
ahal izateko giltza izan da".

Denporearen bankua be eskeiniko da.

Julen Etxebarria eta Igor Aston-
doak irabazi eben Getxon Bizkaiko 
Trontza Txapelketea. Denpora ona 
lagun, saio ikusgarria eskeini eben 

Etxebarria eta Astondoak errekorra
TRONTZEA

Irati Urien parte hartzaile guztiak urri biga-
rrenaren 29an Getxon. Danan 
artetik ostera, Etxebarria eta As-
tondoa arratiarrak gailendu ziran, 
errekorra batiduaz: 9 minutu eta 
52 segunduan burutu eben lana. 

Bigarren Arkaitz eta Oier Arana, hi-
rugarren Ibai Arana eta Jon Loiola 
eta bosgarren Jaime Atxa eta Jon 
Intxaurbe izan ziran. Nesken ka-
suan, bikote bat baino ez egoala 
eta erakustaldia egin eben. 

Ikasle gitxiagogaz hasi da ikastur-
tea pelota eskoletan eta ikastur-
teagaz batera hainbat txapelketa: 
XXI. Bizkaiko Kluben Arteko Txa-
pelketea, Arratia-Nerbioi txapel- 
ketea eta Baque torneoa, berba-
rako. Trinkete txapelketea, ostera, 
hasteko dago. 

Areatzako pelota eskolan ez 
bezala, Lemoakoan, Dimakoan 
eta Igorrekoan ume gitxiagok 
emon dabe izena. Horregaitik, 
eskola honeek zabalik dagoz 
ikasle gehiago hartzera eta Le-
moan eskolan kaptazino kanpai-
na bat egingo dabe gorputz 
hezkuntzako orduetan klase 
batzuk emonda. Arduradunen 
ustez, futbolak umeak erakarte-
ko gaitasun handia dauka pelo-
tearen kalterako.

Hasi dira Arratia-Nerbioi 
eta Bizkaiko kluben 
arteko txapelketak

PELOTEA

Erredakzinoa Arratia-Nerbioi txapelketea
Areatza, Dima, Igorre, Lemoa eta 
Zeanuriko pelota eskolak Arratia-
Nerbioi txapelketea jokatuten dabiz. 
Txapelketa hau goiztiarrenetakoa 
da –urri lehenegoaren 24an hasi 
zan- eta luzeena, urtailaren 14an 
amaituko da, eta ostean, finalerdiak 
eta finalak zezeilan edo izango dira. 

Txapelketa hau A eta B mailatan 
jokatuten da eta eskola batzuk ka-
tegoria guztietan daukiez bikoteak. 
Hau da, arreumetxu, umetxu, ume, 
gaztetxu eta gazte edo kadeteetan.

XXI. Bizkaiko Kluben Arteko 
Txapelketea
Txapelketa hau urri bigarrenaren 
9an hasi zan eta abenduaren 14an 
amaituko da. Igorreko pelota eskola 
eta Dimako Txumuluxueta jokatu-
ten dabiz txapelketea. Dimakoak 
talde bi daukaz norgehiagokan, 

gazteak eta nagusiak kategorietan. 

Beste batzuk
Hileon amaituko dan Baque tor-
neoan Dimako eskolak Gazteak 
kategorian pelotari bi daukaz. Eta 
oraindino hasi barik dagoan trinkete 
txapelketan Igorre, Lemoa eta Dima 
txapelen bat edo beste ekarten 
saiatuko dira.

Ostera, aitatzekoa da hilaren 
26an Lemoako Pelota Eskolak 
Euskal Herriko Pilota Federakuntzak 
eta Lemoako Udalak Euskal Herriko 
one wall (gomazko peloteagaz 
jokatuten dan mundu mailako 
modalidadea) txapelketea antolatu 
dabela.

"Federau mailan Bizkaiko ba-
nakako txapelketea urri lehenengoa 
eta urri bigarren bitartean jokatu 
da. Ohorezko senior mailan, Dani 
Arkotxak txapela irabazi eban. Orain 
bikotetako txapelketea hasi da eta 
Lemoako eskolak gazte, 22 urtez 
azpiko eta senior mailan parte har-
tuko dau. Bertako helburu nagusia 
parte hartzea da, helburu konpe-
titiboa alde batera itxita" azaldu 
deutso begituri Aitor Erauzkinek, 
Lemoako pelota eskolako ardura-
dunak.

Lemoak jaitsiera postuetan jarraitu-
ten dau oraindino be, azkenengo bi 
partiduak galdu egin dauz eta, 0-1 
Gimnasticaren kontra eta 3-1 Osa-
sunaren aurka. Holan, hamazazpi-
garren da sailkapenean 9 puntugaz. 

Dana bardin
FUTBOLA

Maialen Egileor

Arratiako neskak eta mutilak 
be bardin segiduten dabe, baina 
euren egoereak ez dauka zeriku-
sirik Lemoakoenagaz. Bai batzuk 
eta bai besteak irabazi egin dabe 
azken bi jardunaldietan eta lehe-
nengo dira sailkapenean. Neskak 
1-0 irabazi eutsien Iurretako tal-
deari eta 0-2 Enkarterriko neskai. 
Esan dogun moduan, lehenengo 
postuan dagoz 15 puntugaz. 
Mutilak be lehenengo dira 21 
puntugaz, Fruizeri 3-0 eta Gal-
dakori 1-2 irabazi eta gero.

Arratia futbol taldeko neskak lehenengo dira sailkapenean.

Asko izan ziran Euskal Mendizale 
Federazinoak antolatutako le-
hiaketa honetan parte hartu ebe-
nak, gurean etorkizun handiko 
kirola dala erakutsiz. "Pozik nago 
emoitzeagaz eta orain gogor en-
trenetan jarraituko dot etorriko 
diran txapelketetarako. Igaz ezin 
izan neban Euskadiko txapelke-
tan parte hartu, Europako proba 
baten egon nintzalako eta pena 
emon eustan parte hartu ezin 
izanak. Horregaitik inoz baino 
pozago hartu dot txapela" azaldu 

Euskadiko txapela Itziar Zabalarentzat
ESKALADEA

Erredakzinoa

Itziar Zabala.

deutso begituri Itziar Zabala txa-
peldunak.

14 urte artekotik seniorretara
Euskadiko txapelketa baten 14 
urte arteko kategoria jokatuten 
dala lehenengo aldia izan da 
aurtengoa, eta Mikel Linazisoro 
izan zan irabazlea kategoria ho-
netan. Beste txapeldunak Jone 
Ugartemendia eta Mikel Inoriza 
16 urte artekoetan, Itziar Zabala 
eta Ibai Isusi 18 urte artekoetan, 
Jon Ander Bravo 20 urte artekoe-
tan eta Itziar Rodriguez eta Gorka 
Karapeto seniorretan izan ziran.

Urri bigarrenaren 15ean  jokatu zan Euskadiko eskalada txapelketea Gasteizeko Ariznabarra kiroldegian. Itziar 

Zabala dimoztarrak 18 urte arteko kategorian hartu eban parte txapela lortuz.

Suerte txarra 
Zekorrak

Ainhoa Duñabeitia

Etxetik kanpo jokatu eben Arratiko 
Zekorren talde biak, nagusiak San-
tanderren eta gazteak Donostian. 
Santoñan izan eben norgehiagokea 
nagusiak, baina goiko postuetan 
egon arren partiduan huts egin 
eben arratiarrak. 27-22 izan zan 
emoitzea.

Kadeteak okerrago ibili ziran. 
Donostiarrak pasada itzela emon 
eutseen zekortxuai, 40-5 hain zuzen 
be.

Urriko azken astegoienean ez 
zan partidurik jokatu, denkantsua 
euki eben. Hurrengo astean (ze-
mendiak 5) seniorrak etxean joka-
tuko dabe eta Irun RT taldea izango 
dabe aurkari. Kadeteak beste aste-
goien libre bat izango dabe.

RUGBYA

LEHIAKETEA

Gabonetako 
XI. ipuin eta 
VI. Marrazki 
lehiaketak 
abian

Erredakzinoa

Zemendiaren erdialdean, hila-
ren 14an, zabalduko dabe Ga-
bonak gaia hartuta, Lemoako 
umeen artean arrakasta handia 
daukien lehiaketa bi: ipuin eta 
marrazki lehiaketak, hain zuzen 
be. Lahiaketa honeetan parte 
hartzean daben guztiai diploma 
bana emongo jakie eta euren 
lanak udaleko webgunean ikusi 
ahal izango dira. Marrazki le-
hiaketako sari banaketea sorpre-
saz betetako jai handia izaten da 
Lemoako neska-mutikoentzat.

Haurrentzako VI. Marrazki 
Lehiaketea
Lemoan bizi edo ikasten daben 
hamabi urte arteko umeak aur-
keztu daikiez euren marrazkiak 
lehiaketa honetara. Marrazkiok 
abenduaren 9ra arte entregau 
ahal dira ludotekan, 16:30etik 
19:30era. Gaia Gabonak izan 
behar da eta parte hartzean da-
ben guztiai diploma bana emon-
go jakie. Gainera, aurkeztutako 
marrazki guztiak egongo dira 
udaleko webgunean ikusgai. Sari 
banaketea abenduran 15ean 
izango da ludotekan arrastiko 
18:30ean.

Lemoako Haur eta Gazteen 
XI. Ipuin Lehiaketea
Lehiaketa honetako partaideak 
Lemoan bizi edo ikasi behar 
dabe eta 18 urte baino gitxiago 
izan. Ipuinak urtailaren 27a bai-
no lehen entregau behar dira 
liburutegian 16:30etik 19:30era. 
Saritutako ipuinak liburu baten 
eta udaleko webgunean argita-
ratuko dira.

BERTSOLARITZEA

Zemendiaren 4an, 21:00etan, 
Dimako bertso eskolak eta gaz-
tetxeak "multibertsosaioa" anto-
latu dabe gaztetxean. Bertsolariak 
Eñaut Intxaurraga, Iñaki Iturriotz eta 
Oihana Bartra izango dira eta gai 
jartzaile lanetan, Dimako bertso 
eskolako Ibon Izak jardungo dau. 
Ikuskizun honetan, proiekzinoak, 
musikea eta "etorkizuneko gaiak" 
daukiezan bertsoak batuko dira.

Dimako gaztetxekoak eskein- 
tza kultural zabala egitea ebatzi 
dabe. Holan kontzertuez gainera, 

Multimedia 
eta bertso 
ikuskizuna 
Dimako 
gaztetxean

Erredakzinoa

Saioa iragarten dauan kartela.

antzerkia, erakusketak eta abar 
antolatuko ditue hemendik au-
rrera. "Hori dala eta, bertso esko-
lara jo eben ea zer egin geinkean 
itaunka. Eta guk saio bat baina 
ez ohiko formatoan proposatu 
geuntsen. Horixe da multibertso-
saioa, multimedia eta bertsoak 
batzean dituan ikuskizuna" azal-
du deutso begituri Ibon Iza ber- 
tso eskolako arduradunak.

Urri bigarrenaren 28an inaugurau zan erakusketearen kartela.

ERAKUSKETEA

Prozesu sortzaile 
plastikoen erakusketea

Erredakzinoa

Ines Medinak 2009, 2010 eta 
2011n emondako mintegietan 
parte hartu eben hamabi egilek, Igo-
rreko Kultur Etxean urri bigarrenaren 
28an zabaldu zan erakusketa baten 
erakusten ditue euren lanak. Ascen 
Bango, Chus Gutierrez-Solana, Lour-
des de la Cal, Maite Artabe, Maite 
Oyanarte, Marisol Calzada, Mari Tere 
Bilbao, Maxima Kerr, Mercedes G. 
Zulueta, Miren Bilbao, Rosa Calzada 
eta Txaro Otxaranen lanok zemen-
diaren 25a arte egongo dira ikusgai.

"Erakusketa honetan ikusgai 
daukaguz parte-hartzaileen prozesu 
plastikoak, hain zuzen be marrazke-

tea, pinturea eta eskulturearen bidez 
garatutako prozesuak" azaldu eban 
Ines Medinak, mintegietako irakasle 
eta erakusketearen komisarioak.

Medinak berbaldia emon eban
Erakusketea zabaltzeagaz batera eki-
talditxu bat egon zan Kultur Etxeko 
Lasarte Aretoan. Maite Artabe egilee-
tako baten aurkezpenaren ostean, 
Ines Medinak hartu eban berbea 
hamaika pintore eta eskultore baka-
rraren ezaugarri nagusiak azaltzeko. 

Egile guztiak euren ibilbide zein 
aukera artistikoakaitik sano desbardi-
nak izan arren, erakusketeak osota-
sun bat dauka, akaso lan asko tailer 
berean sortutakoak diralako.

BERTSOLARITZEA

Sanmartinetako bertso afaria 
antolatu dau Arantzazuko Bildu 
Kultur Batzordeak hilaren 11rako, 
20:30ean Montero tabernan. 
19:00etan trikipoteoa egongo da. 

"Peña" eta Egaña Arantzazun

Erredakzinoa

Andoni Egaña.

Bertsotan Angel Mari Peñagarikano 
eta Andoni Egaña izango dira. Afari 
ostean otzara baten zozketea be 
egongo da. Sarrerak salgai dagoz 
Arantzazuko Herriko Tabernan eta 
Monteron, Igorreko Gau Loran eta 
Dimako Herriko Tabernan.

Zeanuriko eskolea txiki gelditu 
jaku. Ikasturte honetan 118 ikasle 
gara, bederatzi taldeetan banan-
duta. 

Eskola barria

Lehen hezkuntzako hirugarren 
zikloko B taldeko ikasleak

Hainbeste negar egin ostean, 
Hezkuntza Sailak prefabrikau bat 
ipini dau gure xibo-xiboak egoa-
zan patioan. Eta diru gitxi dagoa-
nez (horixe esaten dabe agintzen 
dabenak) badirudi luze egon be-
harko garala egoera honetan. 

Zeanuriko ikastetxea.

Ume barriak dagoz
Zeanurin hainbat.
Ta ez dogu lekurik
gauzen guztiontzat.
Hor doa eskaria
gure daurienantzat.
Benetan behar dogu
eskola barri bat.
(Maritxu nora zoaz doinuan).

Guk, ikasle nagusiok, segurue-
nik ez dogu ezagutuko gure esko-
leak behar dauan obrea eginda. 
Bitartean, bertsotan, gure kejak 
azaldu gura doguz.

Zeanin pasatzen da
hainbat gauza bitxi.
Jente barrie ezin da
Klase barik itxi.
Eskola zelan dauen
nahi dot erakutsi.
Ikasle lar dau eta
leku sano gitxi.

Ez dago eskubiderik
a zelako plana.
Kolunpioak ipinteko 
eukin dogun lana.
Moduloak jartzeko
okupatu dana.
Oin ikasgelak dira
lehen patioa zana.

Irakasleak dagoz
berrogeita hamar.
Eurikaz txoketan naz
pasilloan zehar.
Jolas ordu gitxi ta
andereñoak lar.
Ikasteko ez doguz
horrenbeste behar.

DUNBA

Ikastetxearen ondoan ipinitako barrakoia.

BERTSOLARITZEA

Bertsogintza Ikastetxeetan ize-
neko proiektua lantzean dabil 
Bertsozale Elkartea Bizkaiko 
hezkuntza arautuko hainbat 
ikastetxetan. Arratian 150 ikasle 
baino gehiagok parte hartuko 
dabe proiektuan: Areatza, Igo-
rre, Lemoa, Zeanuri, Artea eta 
Zeberioko ikasleak, hain zuzen 
be. Igor Menika eta Iñaki Iturriotz 
arratiarrak dabiz irakasle. 

Aurten, 10 eta 16 urte bitar-
teko 6.000 ikasletik gora izango 
dira proiektuan parte hartzean 

Ikasturte honetan 
bertsogintzea ikasiko 
dabe Arratiako eskoletan
Erredakzinoa

EuroCamerata orkestraren kontzertua iragarten dauan kartela.

KONTZERTUA

EuroCamerata orkestraren kontzertua 
Igorreko Kultur Etxean hilaren 3an

Erredakzinoa

EuroCamerata Europako bost 
herrialdetako musikari gazteak 
osotutako talde klasikoa da eta 
bertan, Bilboko Koral Elkarteko 
batzuk dagoz. Azkenengo sei ur-
teotan Alemania, Espainia, Fran-
tzia eta Luxenburgotik ibili dira 
eta hainbat disko grabau ditue. 
Igorreko kontzertuaren ostean, 
Bilboko Guggenheim Museoan 
eskeiniko dabe beste emonaldi 
bat.

Igorren, Bach, Telemann, 
Mozart, Brahms, Saint-Saens, 
Carulli, Matos-Rodriguez eta 
Beethoven-en piezak joko ditue 
Radu Hamzearen zuzendaritza-
pean.

dabenak Bizkaian. "Urteetako 
esperientzia lagun, sendotuten 
eta zabaltzen doan proiektua 
dogu  berau eta aurton inoiz bai-
no ikastetxe gehiagotara helduko 
da, gainera" azaldu dabe Bertso-
zale Elkartetik.

Klaseko lana zabalduz
Klaseko eguneroko lanaz gai-
nera, hainbat jarduera osagarri 
be izaten dira ikasturtean zehar. 
Besteak beste, bertso saioak, 
irratsaioak, bertso kantaldiak zein 
bilbertsoak. Bertso saioen hel-
burua bertsolaritza gune natu-
ralean ikusita ikasleen bertsota-
rako motibazinoa areagotzea da. 
Irratsaioak Bizkaia Irratiagaz lan-
kidetzan egiten dira eta zemen-
dian hasi eta maiatzera bitartean 
astero-astero izaten da Zortziko 
Txikia izeneko saioa. Astean ikas-
tetxe batek prestatzen dau saioa, 
gelan egindako lana uhinen bi-
dez zabalduz. Bertso Kantaldiak, 
gitarrajolearen laguntzeagaz, 
kurso hasieratik ikasitako bertso 
eta kantak abesteko izaten dira. 
Eta, azkenik, Bilbertsoak izene-
ko bilduman batzean dira gelaz 
gela ikasturtean zehar batutako 
bertsoak.

Bertsogintzea landuko dabe  
Arratiako ikastetxeetan.

Zemendiaren 3an, Arratiako 

Musika Eskolea eta Bilboko 

Koral Elkartearen eskutik, 

EuroCamerata orkestrak 

kontzertua eskeiniko dau 

Igorreko Kultur Etxean, 

arrastiko 19:30ean. 

AGENDEA

Zemendia
IGORRE
Prozesu sortzaile plastikoen erakusketea 
Kultur Etxeko erakusketa gelan hilaren 
25era arte.

Zemendiak 3
IGORRE
20:00etan, EuroCamerata, europar 
kamara orkestraren kontzertua 
(ikasleak). Kultur Etxean.

Zemendiak 4
DIMA
19:00etan, "Diman etxean gura doguz" 
presoen aldeko konzentrazinoa.

21:00etan, Multibertsosaioa 
gaztetxean. Intxaurraga, Iturri eta Bartra. 
Gai jartzaile: Ibon Iza.

Zemendiak 5
IGORRE
22:00etan, zinea Super 8 Lasarte 
Aretoan.

Zemendiak 6
IGORRE
17:00etan, umeentzako zinea Hiru 
mosketariak. 19:30ean, zinea Super 8 
Lasarte Aretoan. 

Zemendiak 9
LEMOA
19:30ean, Jai batzordea: jaien 
balorazinoa egiteko batzarra 
udaletxean.

Hilaren 12an, Larrua Creaciones-eko Pako Revueltasek Mondo Flurss antzelanaren emonaldi bi egingo ditu Igo-
rren. Lehenengoa 17:30ean izango da eta bigarrena 18:30ean. Bakotxean, gehienez 80 persona sartuko dira.

Mondo Flurss 3 eta 5 urte bitarteko umeentzako antzerkia da. Antzerki bisuala da, ia testurik bakoa. Zabor 
boltsak manipuletan, paisajeak, animaliak, objektuak modu irudimentsu eta harrigarrian sortzean dabez akto-
reak eta gaur egungo konsumoagaz jarraitu ezkero zer gertatu ahal dan hausnartzeko bidea emoten dau.

Mondo Flurss hilaren 12an Igorreko Kultur Etxean

IRAGARKI LABURRAK

Saldu
SALTZEAN DOT
Vespa Iris 200 motorra. BI-9307-BL 
650€ren truke. Kapritxu bat. Deitu 645 
006 293 telefonora.
SALTZEAN DOT
Autoa saltzean dot. Ford Focus, 1.8 
Trend, 115 cv. Diesela. 39.000km. 
Arrisku orotariko aseguruagaz (2012ko 
zezeilera arte). 9.000€. Telefonoa 635 
007 632. 
SALTZEAN DOT
Mendiko bizikletea (BTT) saltzean da. 
10-13 urterako. Gitxi ibilita. Prezioa: 60€. 
Interesdunak deitu 634 410 259 (Luis) 
telefonora.
ETXEA SALGAI
Areatzako Askatasuna kalean 125 m2ko 
pisu ederra salgai. Telefonoa: 646 448 
869.
AUTORAKO AULKIA SALGAI
Autorako segurtasun aulkia salgai. 
Römer Duo Plus-Isofix. Group 1 (9/18 
Kg). Grisa eta baltza. Oso egoera onean.
626 385 581.

danerik
APARTAMENTUA ALOKAIRUAN
Suancesen apartamentua alokairuan.
Asteburu, astebarru zein edozelan 
alokatzeko. 4 personentzako. 
Apartamentu barria. Telefonoa 677 497 
985.
AURRESKUA IKASI GURA DOT
Aurreskuaren Kontrapasa ikasteko 
eskolak hartzea gura dodaz. Zapatu 
arrasti edo domekan izan beharko 
litzateke. Nonor eskolak emoteko prest 
badago, honako telefono-zenbaki 
honetara deitzea dauka: 659 059 194.

Zeozer saldu, erosi, 
alokatu, trukea egin edo 
behar edo behargin bila 
bazagoz, bidali asko jota 
25 berbako mezu bat 
begitu@topagunea.com-
era. Mezuak doan dira.

1 Zerturen 

argitalpenak 

jasoko dozuz, 

zozketetan 

sartuko zara.

Ehun zenbaki 

eta ehundaka 

lagun. 

Begitu-lagunen txokoa
Zenbaki honetako saridunak:

2

Mari Jose Lekue (Igorre)
Ainara Aranzeta (Areatza)

Gorka Menendez (Galdakao)
Begoña Bernaola (Dima)

Igorreko Udalak 
emondako bina sarrera 
Super 8 filmerako.

Igorreko Udalak 
emondako Gontzal 
Mendibilen CD bana.

Zemendiak 11
ARANTZAZU
20:30ean Bertso afaria Montero tabernan. 
Bertsolariak: Peñagarikano eta Egaña. 
Bilduko kultur batzordeak antolatuta.

Zemendiak 12
AREATZA
23:00etan Jabier Mañon umoristea Bixer tabernan.
ARTEA
Artea Kirol Kultur eta Euskera Taldeak 
antolatuta Villa Tondoniara (Errioxa) 
urteerea.
IGORRE
22:00etan, zinea La deuda Lasarte 
Aretoan.

Zemendiak 13
IGORRE
17:00etan, umeentzako zinea Phineas y Ferb 
la pelicula: A traves de la segunda dimension. 
19:30ean, zinea La deuda Lasarte Aretoan.
LEMOA
10:00etan, Nekazaritzako Elikagaien Azokea. 
Elizondon (futbol zelaiaren ondoan).

Zemendiak 14
BEDIA
Etxebizitza tasauen zozketan parte 
hartzeako eskaerea aurkezteko epea 
amaituten da.
LEMOA
Haurrentzako VI. Gabonetako Marrazki 
Lehiaketan parte hartzeako epea zabalik. 
Lemoako Haur eta Gazteen XI. Ipuin 
Lehiaketan parte hartzeako epea zabalik.

15DENPORA-PASA / KOMIKIA

  DENPORA-PASA EZKERRETIK ESKOIERA
1.- Lokaztu, lohitu. 2.- Otoitz. 
3.- Letra bat. Jainkoaren izenean 
emoten dan berba. Lehenengo 
bokala. 4.- Selenioa. Nitrogenoa. 
Zidarra. 5.- Argitasun. 6.- Letra 
izena. Letra bat. Erbioa. 7.- Uranioa. 
Taut. Letra bat. 8.- Itsas arrain bat. 
9.- Ostirala. 

GOITIK BEHERA
1.- Lotsa izan. Boroa. 2.- Edabe 
garbi. Adizlaguna. Birritan, baratzeko 
landara lekaduna. 3.- Octavio..., 
mexikar idazlea. Letra bat. Birritan, 
erreskadan. 4.- Ikusiezin. 5.- Batez 
be Iparraldean, egiazko. Bokala. 
Nondik atzizkia. 6.- Tori, hartu egik. 
Emakumezkoen izena. Persona 
izenordaina. 7.- Bokala. Azaldua. 

Topau Egiptoko zazpi jaungoikoren izenak. 

"Coca-Colak daukan 
monopolioagaz harritu 
egin gara"

Zenbat lekutan eta zenbat den-
pora egon zinien biajetan?
9 hilabete pasau genduzan mundua-
ri bueltea emoten. Hasierako asmoa 
12 hilabete pasetea izan bazan be, 
arazo familiar bat izan genduan eta 
Euskal Herrira lehenago bueltau be-
har izan ginan. Pena handia izan da  
baina esperientziak merezidu izan 
dauala pentsetan dogu. Bederatzi 
hilabete honeetan lurralde piloa ikusi 
dogu, AEB, Mexiko, Guatemala, Nika-
ragua, Costa Rica, Honduras, Pana-
ma, Ekuador, Argentina, Peru, Bolibia, 
Txile, Zelanda Barria, Thailandia eta 
Laos. Costa Rica, Honduras, Panama, 
Ekuador eta Peru herrialdeetan den-
pora gitxiago pasau dogu, besteetan, 
20 egunetik gora egon gara. 
Zelan eta noz bururatu jatzun 
hain biaje luzea egitea? 
2008. urtean kuadrilako bikote batek 
munduari buelta emongo eutsala 
komentau euskunean, guk be gauza 
bera egitea pentsetan hasi ginan. 
Hasieran amets bat zana errealida-
de bihurtu zan. Lehenengo gauzea 
munduko mapa bat erostea eta di-
rua aurrezten hastea izan zan. Gero 
lurraldeak aukeratzen hasi ginan. Bia-
jea, Ameriketako iparraldetik hastea 

AIALA BIZKARGUENAGA

Aiala Bizkarguenaga igorreztarra bere mutil-laguna dan 

Kepa Izagirre donostiarragaz munduan zehar biajean 

ibili da bederatzi hilabetean. 

Clara Luja ebatzi genduan. Ostean, hegoaldera 
joan ginan, Patagoniara. Ertamerikan 
gengozala, Amerika bakarrik bisitauko 
genduala pentsau genduan, baina 
Patagoniara heldutakoan, oraindi-
no denpora eta diru aldetik nahiko 
ondo genbilzanez, Zelanda Barrira 
eta Hego Asiara pasetea pentsau 
genduan, beste errealidade batzuk 
ikusteko.
Lanagaz bateratzeko zelan egin 
zenduen?
Gure helburua biaje luze bat egi-
tea zan. Biok beharrean gengozan. 
Kepak, nahiz eta lanpostu ona euki 
beharra ixtea ebatzi eban. Nik, ba-
rriz, bueltarako lana nahiko lotuta itxi 
neban. Argi geunkan holango biaje 
batek, gure bizitzako estabilidadea 
zuzterretik aldatuko ebala baina  
ametsak betetzeko gauza asko alde 
batera itxi behar dira: lan finkoa, fami-
lia eta lagunak. 
Zelango garraioak erabilten zen-
duezaen leku batetik bestera 
joateko? 
Batez be autobusak erabili izan do-
guz. Holango biaje luze bat egitean, 
garraio ekonomikoenak erabilten do-
zuz, hau da, bigarren edo hirugarren 
mailako autobusak, bertakoak era-
bilten dituenak, erosotasun eskase-
koak baina errealidadean murgiltzen 

zaituenak. Hartutako garraio bitxien 
artean, bat aitatzekotan, Nikaraguan 
Corn Island-era eroan ginduan itsa-
sontzi merkantila egongo litzateke. 
Corn Island honetara hegazkinez eta 
itsasontziz joan daiteke. Guk, janaria, 
animaliak, eraikuntzako materialak... 
eroaten zituan itsasontzi merkean 
joan ginan. Hegazkinez ordu eta 
erdiko biajea dana, 12 orduko biaje 
pisutsu, usaintsu, deserosoa izan 
zan, baina, erreala eta bertako jen-
teagaz berba egiteko aukerea emon 
euskuna.  
Herrialdeen artean ze desbar-
dintasun ikusi zenduezan?
Ufff, gatxa da berba gitxitan esatea... 
Zeozer esatearren kontinenteen 
arteko desbardintasunak egongo 
leitekez. Hego Asian, dana jentez, ko-
txez, zaratez, usainez motorrez beteta 
dago, Zelanda Barrian, barriz, jente 
gitxi, isiltasuna eta ordena dira nagusi.
Zer izan zan gehien harritu zin-
duzana?
Hego Asian, (Thailandia eta Laos) 
jentearen eskuzabaltasuna, alaita-
suna eta jatortasuna. Ezer gitxigaz 
pozik eta zoriontsu bizi dira. Beste 
errealidade bat ikusi dogu, bizitza 
lasaitasunez, patxadaz, estres barik, 
momentua gozatzen dabe leku as-
kotan, eta horrek hausnarketea era-
gin deusku: gure eguneroko bizitza 
estresantea, azkarra, lagunakaz ego-
teko denpora barik, baina danetarik 
eukinda ala eurena gurago dogu? 
Zelanda Barrian, kamino bazterretan 
fruta postuak egoazan. Honeetan, 
zuk frutea hartu eta kutxa baten dirua 
itxi behar zenduan. Imajinetan dozu 
hori Arratiako kaminoetan? Inork 
itxiko eban dirurik? Konsumoaren 
aldetik, lurralde guztietan, Coca-Colak 
daukan monopolioagaz harrituta ge-
ratu gara. Lurralde askotan, ume txi-
kiai ura emon beharrean, Coca-Cola 
emoten deutsee. Hainbat erlijino erri-
tu indigenetan be gorputzetik espiritu 
txarrak kanporatzeko (korroskaden 

Zein izan da esperientziaren al-
derdirik onena? Eta txarrena?
Onena biajea bera. Alde batetik, 
mundua eta munduan dagozan 
errealidadeak ezagutzeko aukerea 
izan dogu; bestetik, gure errealidade 
kapitalista eta konsumistaz aparte, 
gure gizartean galduta daukaguzan 
balore eta jokaera asko (eskuzabalta-
suna, irribarre jatorrak ikusteko auke-
rea, zaharrakazko errespetua...) ora-
indino beste lurraldeetan topetako, 
sentiduteko eta ikusteko aukerea 
izan dogu. Gure bikote hartuemone-
tarako be onuragarria izan da. Azken 
finean, 9 hilabetez 24 ordu alkarregaz 
paseteak, bestea hobeto ezagutzeko 
aukerea emon deusku. Esperientzia 
txarrena ez, baina nekagarriena herriz 
edo lekuz aldatzen zaranean izan da: 
motxila barriro egin, autobus gerale-
kura joan, autobusa betetzen dan 
arte etxon, beste herrira heldu eta 
han lo egiteko leku baten bila hasi...
Barriz egingo zeunke? Barriz 
egiteko asmorik?
Bueltau eta aste bira barriro biajetako 
gogoa izan genduan, azken finean 
biziteko beste modu batera ohitzen 
zara, baina familiak, hemen behar 
ginduezan. Biajean, bikote asko 
ezagutu doguz umeakaz biajetan 
dabenak eta guk argi daukagu, etor-
kizunean, ekonomia aldetik ondo 
bagabiz, umeak daukaguzanean 
holango biaje luze bat egingo dogula. 

bidez) Coca-Cola erabilten dabe.
Zein izan da atzerrian izan do-
zuen arazorik handiena?
Ez dogu arazo handirik izan, ezta 
ikusi be,  baina entzun bai.  Gauean 
ez ginan asko ateratzen eta ateratze-
kotan, segurtasun neurriak hartzean 
genduzan. Neurri logikoak; diru gitxi 
atera, kamarak etxean itxi, jentea 
egoan lekuetatik ibili... Izan dogun 
arazo larrienak, Peruko poliziagaz izan 
ziran. Bitan sartu ginan Perura eta 
aldi bi horreetan, aduanan, poliziagaz 
arazoak izan doguz. Lehenengoan, 
ibuprofeno pastila batzuk lapurtu 
euskuelako eta erreklamau gendu-
zalako, eta bigarrenean, dirua lapurtu 
gura izan euskuelako. Ingelesa ez 
menperatzeak hainbat lurraldetan 
hartuemon egokiak ez izatea ekarri 
dau eta hori azken finean, arazo bat 
izan dala pentsetan dogu.
Pasadizoren bat kontau ahal 
deuskuzu?
Mundua pentsetan doguna baino 
txikiagoa dala. Thailandiako Chiang 
Rai herriko inguruak ezagutzen egun 
osoa pasau eta gero ostatura bueltau 
eta Euskal Herriko bikote bategaz 
egin genduan topo. Neskea eta biok, 
harrituta gelditu ginan Haur Hezkun- 
tzako lehenengo mailan gela berean 
alkarregaz ikasitakoak ginalako. Ordu-
tik aurrera alkarregaz biajetan jarraitu 
genduan etxera bueltau behar izan 
ginan arte. 


